
Garbitasuna eta inguruaren zaintzari buruzko 
sentsibilizaziorako kanpaina, "Zure etxean zaude"

Aranguren Ibarreko Udala, Gongorako zabortegia bere lurretan duenez, 
oso kontzientea da hiriko hondakinak lurperatzeak suposatzen duen 
ingurumen arazo larriaz. Hori dela eta lurperatzen diren hondakinak 

0ra murrizteko lan egiteko konpromisoa hartu du. Horretarako, behar-
beharrezkoa da Ibarrean bizi eta lan egiten duten pertsona guztiek sortzen 
dituzten hondakinak bereiztea.

Beraz, garbitasuna eta inguruaren zaintzari buruzko sentsibilizaziorako 
kanpaina abiatu dugu, logo honek irudikatzen du eta bere izenak, ZURE 
ETXEAN ZAUDE, Ibarreko txoko bakoitza ere zure etxea dela adierazi nahi du; 
eta beraz, zure etxean izaten duzun portaera bera izan beharko zenukeela eta 
gauzak modu berean zaindu beharko zenituzkeela.

IGERILEKUKO 
ASKALTEGIAN, ZURE 
ETXEAN BEZALA

Igerilekuko askaldegian 
eta errelekuetan 

egindako lanetan 
hondakinak bereizten 
lagunduko digun 
garbigune handi bat jarri 
dugu. Ikusi ahalko 
duzunez, ez dugu 
errefuserako edukiontzirik 

jarri sortzen diren hondar guztiak gainontzeko edukiontzietan bereizi 
ahalko direla uste baitugu.

HONDAKINEN PREBENTZIOA

KONTSUMO 
ERANTZULEA

 » Palmako landare-olioa.

ARANGUREN 
IBARREKO 
21 AGENDA

NATURGUNEA ORAIN BAITA FACEBOOKEN ERE. JARRAI GAITZAZU

HONDAKINEN PREBENTZIOA HONDAKINEN PREBENTZIOA

JASANGARRITASUNAREN ADIERAZLEEN AUKERAKETA ETA 
KALKULUA

 • Adierazleak Udalerriaren gaur egungo egoeraren ebaluazioa egiteko balio 
diguten parametro estatistikoak dira, horiek hobetzeko garatzen diren jardueren 
ondorioz aurrerago jasangarritasunerako bidean egindako aurrerapenak 
neurtzeko balioko digutenak.

 • Gure udalerrirako aukeratutako batzuk ondorengo hauek dira: langabezi tasa, 
udalerrian dagoen babestutako azalera, oinezko eta txirrindularientzako bide-
sarea, ingurumenean udalak egiten duten gastua, herriko horniketatik egiten 
den ur kontsumoa, herriko argietarako egiten den energia gastua, herritarren 
bertan bizitzeagatik sentitzen duten gogobetetze maila…

HERRITARREN ARTEKO INKESTA
 • Inkesta martxoan zehar egin zen. 320 pertsonei egin zitzaizkien elkarrizketak, 
aurrez-aurre eta ausaz aukeratuta. 2.200 etxebizitza baino gehiagorekin jarri 
ginen harremanetan.

FESTETAN, ZURE ETXEAN BEZALA
Uda dator eta berarekin batera Ibarreko herri gehienetako 
jaiak. Herri bazkariak, batez ere, hondakin asko sortzen 
diren uneak dira. Udaletik hondakinen bereizketa egokia 
errazteko ahal dugun guztia eginen dugu: edukiontzi 
gehiago jarri, zalantzarik izan ez dezazun informazioa 
banatuko dugu…; soilik zuk zure partetik jarri dezakezuna 
gelditzen da.

Kanpaina honekin bat eginez eta herri ezberdinetako 
jaiak hurbil daudenez, Naturguneak familien eskura 

jarriko du kit jasangarri bat. Kitak poltsa bat, edalontziak, plater sakon eta lauak eta mahai tresnak 
garraiatzeko kutxatila bat bilduko ditu. Kitaren merkatuko prezioa 20 €-koa da, baina 5 €-ko prezioan 
erosi ahalko da.

Helburua jaietako herri bazkarietan erabiltzea litzateke, eta ondoren, mendira, merenderora… edo edonora 
goazenean, sortzen dugun hondakin kopuruaren murrizketan lagunduaz eta ingurumena zainduaz.

Horietako kit bat lortu nahi dutenek Naturgunearekin harremanetan jarri beharko dute, 
mailez edo telefonoz. 50 ale daude.

AGENDA 21
Agenda 21ek martxan jarraitzen du. Momentu honetan, 
Jasangarritasunaren Udal Diagnosia egiten ari gara, jasangarritasunaren 
adierazleen aukeraketa eta kalkuluan eta herritarrei egindako inkestaren 
emaitzetan oinarrituta.

 • Udalerriko biztanleei inkesta bat egiteak zerbitzu publikoei buruzko, ingurumen, ekonomia eta gizarte 
arloko alderdiei eta etorkizuneko zenbait proiekturi buruzko haien pertzepzio, iritzi eta balorazioa edo 
kontsumo ohiturak ezagutzeko balio du.

 • Inkestaren emaitzek udalaren kudeaketa programatzeko eta egokitzeko aukera ematen dute eta 
etorkizunean erabakiak berme gehiagorekin hartzea.

EMAITZAK

Ezagutzen al duzu TA21

ERANTZUN KOPURUA
BAI:...........................................43.
EZ: ......................................... 276.
EZ DAKI/EZ DU ERANTZUN: ....... 1.

TA21 garatzea ona den ala 
ez galderari, erantzun hauek 
eman dituzte:
ERANTZUN KOPURUA 
BAI: ....................................................312.
EZ: .......................................................... 1.
EZ DAKI/EZ DU ERANTZUN: ....... 7.

Inkestatuen gogobetetze 
maila (gogobeteta 
daudenen %):
BAI: ....................................... 313 (98%). 
EZ: ................................................ 1 (0%). 
EZ DAKI/EZ DU ERANTZUN: .....6 (2%). 
OSOTARA: .......................................320.

UDAL ZERBITZUEN BALORAZIOA

Lehiaketaren 
logo irabazlea. 
Egilea:
Miren Otermin, 
Mutiloakoa.

KONTSUMO MAIZTASUNEN TAULA



Naturgunea • Ekaina 20174

BATAZ-BESTEKO BALORAZIOEN  TAULA

Eta hurrengoa, zer?

Udalerriko diagnosia egiten 
duen txostena eta gero, faserik 

inportanteetariko bat hasiko da: Ibarrean 
bizi diren pertsona guztiek, beren 
herriarentzat nahi duten etorkizunari 
buruzko iritzia eman ahalko duten fasea. 
Modu horretan, guztion artean hurrengo 
15 urteetarako ibilbide-orria egingo 
dugu.

Ez duzu goi mailako ikasketarik izan 
beharrik, ezta oinarrizkorik ere, ez 

du axola zure adinak, ezta zure jatorriak 
ere, ez du axola adinekoa zaren ala 
oraindik 18 urteak bete ez dituzun… 
Baldintza bakarra Ibarrean bizitzea da.

Denak elkartuko gara eta kafe bat 
hartzen dugun bitartean ideiei 

ateratzen utziko diegu, galdera 
bakarrean oinarritutako ideiak: Nolakoa 
gustatuko litzaizuke izatea zure herria 
hemendik 15 urtetara?

Irailean deituko zaituztegu; 
etor zaitez, zure parte 
hartzea oso garrantzitsua da.

KONTSUMO ERANTZULEA

 ▶Palmako olioa munduan gehien 
erabiltzen den landare-olioa da 
eta palmaren fruitutik lortzen 
da, Elaeis guineensis.

 ▶ Palma landare hau mendebaldeko 
Afrikakoa da jatorriz, eta bere 
laborantza Amerika eta Asiara 
zabaldu da.

 ▶ Indonesian bakarrik, azkeneko 
hamar urtetan, palmaren 
laborantzaren zabalkundeak miloi 

eta erdi baso hektarea suntsitu 
ditu (Greenpeaceko datuak). 

 ▶ Suntsiketa hori zenbait espezie 
biziraupen arriskuan jartzen ari da: 
Sumatrako errinozeroa, Sumatrako 
tigrea eta Borneoko orangutana. 

 ▶Palmako olioak dituen azidoen 
%50 aseak dira eta horiek modu 
iraunkorrean kontsumitzeak 
bihotzeko gaixotasunak 
edukitzeko arriskua handitu 
dezake.

 ▶Merkea da eta giro-tenperaturan 
itxura solidoa eta zeta-testura 
koipetsua mantentzen du.

 ▶ Elikagaietan (txokolateak, gailetak, 
opilak…) erabiltzen da, eta baita 
kosmetikan eta bioerregaiak 
egiteko ere.

 ▶ Produktuen etiketetan beste 
modu hauetara ere ager daiteke: 
palmaste-olioa, palmaste 
landarezko koipea, palmazko 
estearina, palmoleina edo 
palmazko oleina, palma-gantza. 

 ▶ Ingurumenaren aldeko taldeak 
biofuel gisara erabiltzearen 
aurka daude, eragiten duen 
deforestazioa klimarentzako 
sortzen ahal dituen onurak baino 
kaltegarriagoa dela baieztatuz.

 ▶ Elikagaien Segurtasuneko 
Europako Agintaritzaren  (EFSA) 
azken alertak ez zien erreferentzia 
egiten palmako olioaren nutrizio-
ezaugarriei, fintze-prozesuan 
sortutako kutsatzaileei baizik 
(3-MPD, glicidol eta bere 
esterrak).

 ▶ Europako Parlamentuko Osoko 
Bilkurak apirilaren 4an ebazpena 
onartu zuen (legez loteslea ez 
dena). Ebazpen horretan ziurtagiri 
sistema bakarra ezartzea eskatzen 
da, EBean sartzen den palmako 
olioa era jasangarrian sortua izan 
dela bermatzen duena.

HONDAKINEN PREBENTZIOA

PALMAKO LANDARE-OLIOA: ezagutu beharko genituzkeen datu batzuk

Naturguneatik Ingurumen Zerbitzuen balorazio hain ona egin duzuen inkestatu guztiei 
eskerrak eman nahi dizkizuegu, Udaletik hobekien baloraturiko zerbitzua bihurtu 
baikaituzue. ESKERRIK ASKO.

$

TOKIKO ALDERDIEKIKO GOGOBETETZE TAULA


